
 

 

ᓇᓗᓇᐃᖅᑕᐅᓯᒪᓐᖏᑦᑐᑦ - Non-Classifié 

ᑐᓴᕋᔅᓴᕈᖅᑎᑕᐅᓯᒪᔪᖅ 
 

ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓄᑦ ᐅᒥᐊᕐᓄᑦ ᐃᑲᔪᖃᑦᑕᖅᑐᓄᑦ ᐃᑲᔫᑏᑦ ᓇᓗᓇᐃᖅᑕᐅᔪᑦ ᐱᑎᑕᐅᔪᑦ 
 

ᔪᓚᐃ 17, 2026 – ᐋᑐᐋ, ᐊᓐᑎᐅᕆᔪ – ᑲᓇᑕᒥ ᐅᓇᓖᑦ / ᑲᓇᑕᒥ ᓯᑭᓯᐅᑎᒃᑯᑦ 

ᐅᓪᓗᒥ, ᑲᓇᑕᒥ ᓯᑯᓯᐅᑎᒃᑯᑦ ᓇᓗᓇᐃᖅᓯᔪᑦ ᐅᖓᑖᓄᑦ $1.6−ᒥᓕᐊᓂᑦ ᑮᓇᐅᔭᖃᖅᑎᑦᑎᓂᐊᕐᖓᑕ 19−ᓄᑦ 
ᓄᓇᓕᓐᓄᑦ ᑖᒃᑯᑎᒎᓇ ᓄᓇᖃᖅᑳᖅᓯᒪᔪᑦ ᓄᓇᓕᓐᓄᑦ ᐅᒥᐊᕐᓄᑦ ᐃᑲᔪᖃᑦᑕᖅᑐᓄᑦ ᐃᑲᔫᑎᓂᒃ (ICBVP). ᐃᑲᔫᑏᑦ 
ᑮᓇᐅᔭᖃᖅᑎᑦᑎᓂᐊᖅᑐᑦ ᓯᔾᔭᖏᓐᓄᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ ᐅᒥᐊᖅᑖᕈᑕᐅᓗᑎᑦ ᐃᒪᓕᕆᓂᕐᒧᓪᓗ 
ᐊᑦᑕᓇᖅᑕᐃᓕᒪᓂᕐᒨᖓᔪᓄᑦ ᓱᓇᒃᑯᑖᕐᓂᑦ, ᓄᓇᓕᓐᓂᑦ ᐃᑲᔪᖅᑐᕐᓗᒋᑦ ᐃᒪᒃᑯᑦ ᐸᖅᓴᐃᒋᐊᖃᓕᖅᑲᑕ 
ᐊᑐᕈᓐᓇᕋᔭᖅᑕᖏᓐᓂ ᑲᓇᑕᐅᑉ ᐃᒪᖏᓐᓂ ᑲᒪᖃᑦᑕᖅᑐᓄᑦ.  

ᑕᕝᕘᓇ ᑕᕆᐅᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎᑎᒍᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᒪᕐᒥ ᐊᑦᑕᓇᖅᑐᒦᑎᑦᑎᑦᑕᐃᓕᒍᒪᒻᒪᑕ 
ᐱᐅᓯᕚᓪᓕᑲᓐᓂᖁᓪᓗᒋᓪᓗ ᐸᖅᓴᐃᓂᐅᕙᑦᑐᑦ ᐃᒪᒃᑯᑦ ᓄᓇᓕᓐᓂᑦ ᐅᖓᓯᑦᑐᓂᑦ. ᓄᓇᖃᖅᑳᖅᓯᒪᔪᑦ ᓄᓇᓕᓐᓄᑦ 
ᐅᒥᐊᕐᓄᑦ ᐃᑲᔪᖃᑦᑕᖅᑐᓄᑦ ᐃᑲᔫᑎᓂᒃ (ICBVP) ᐱᓇᓱᐊᕐᖓᑕ, ᐱᐅᓯᕚᓪᓕᑎᑦᑎᓗᑎᑦ, ᐃᑲᔪᖅᑎᒌᖃᑦᑕᕐᓗᑎᑦ 
ᓄᓇᖃᖅᑳᖅᓯᒪᔪᑦ ᓄᓇᓖᑦ ᐃᒪᕐᒥ ᐸᖅᓴᐃᓂᑦᑎᒍᑦ. ᐅᓗᒥᒧᑦ, 58 ᓄᓇᖃᖅᑳᖅᓯᒪᔪᑦ ᓄᓇᓖᑦ ᑲᑐᔾᔨᖃᑎᒌᓪᓘᓐᓃᑦ 
10−ᓂᑦ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓪᓗ ᐱᓯᒪᓕᖅᑐᑦ ᐅᖓᑖᓄᑦ $21−ᒥᓕᐊᓂᑦ ᓂᐅᕕᕈᑎᔅᓴᓂᒃ 
ᐱᖃᕐᓂᖏᑦᑐᓄᓪᓘᓐᓃᑦ ᐊᑦᑕᓇᖅᑕᐃᓕᒪᔾᔪᑎᔅᓴᓂᒃ ᓱᓇᒃᑯᑖᕐᓂᑦ ᐃᓚᒋᔭᐅᔪᓄᑦ ᑲᓇᑕᒥ ᓯᑭᓯᐅᑏᑦ ᑎᒥᖓᓄᑦ 
(CCGA).  

ᑕᕆᐅᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑏᑦ ᑲᓇᑕᒥ ᑲᔪᓯᓐᓂᖃᑦᑎᐊᖅᓯᒪᔪᑦ ᐅᓂᒃᑳᑦ. ᐱᓕᕆᖃᑎᒌᑦᑐᑎᑦ, ᓄᓇᖃᖅᑳᖅᓯᒪᔪᑦ, 
ᓴᓇᑰᓪᓗ, ᓄᓇᓖᓪᓗ, ᖃᐅᔨᓴᖅᑏᓪᓗ, ᒐᕙᒪᒃᑯᓪᓗ ᐸᖅᑭᑦᑎᓪᓗᑎᑦ ᐃᒪᒃᑰᐸᑦᑐᓂᒃ ᐊᕙᑎᑦᑎᓂᓪᓗ, ᒪᑭᒪᔾᔪᑎᔅᓴᐃᓪᓗ 
ᐊᖏᓪᓕᕙᓪᓕᐊᓪᓗᑎᑦ, ᐃᑲᔪᖅᑐᐃᓂᒃᑯᑦ ᓱᓇᒃᑯᑖᖅᑎᒍᑦ ᑲᓇᑕᒥ, ᐊᑐᐃᓐᓇᐅᑎᑦᑎᑦᑎᐊᖅᑐᐊᓘᒻᒪᑕ. ᑕᕆᐅᕐᒥ 
ᐸᖅᑭᑦᑎᓂᕐᒧᑦ ᐸᕐᓇᐅᑏᑦ ᐃᑲᔫᑎᖃᖅᓯᒪᔪᑦ ᑲᓇᑕᒥ ᓯᑯᓯᐅᑎᓂᑦ ᐸᖅᓴᐃᔩᑦ ᐊᓪᓚᕕᖏᓐᓂ ᒪᑐᐃᖓᐃᓐᓇᖅᑐᑎᓪᓗ 
24/7 ᑲᓇᑕᒥ ᓯᑯᓯᐅᑎᒃᑯᑦ ᐊᐅᓚᑦᑎᕕᖏᑦ ᑐᑦᑕᕐᕖᑦ, ᐅᔾᔨᓱᒃᑲᓂᖅᑐᑎᑦ ᐊᐅᓚᑦᑎᑲᓐᓂᖅᑐᑎᓪᓗ ᐃᒪᒃᑯᑦ 
ᐱᕐᕈᓗᐊᕿᔪᒥᓂᕐᓂᑦ.  
 

ᐅᖃᐅᓯᐅᔪᒥᓃᑦ 
 
“ᐱᓕᕆᖃᑎᖃᑦᑎᐊᖅᑐᑕ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᐅᓯᕚᓪᓕᑎᑦᑎᑲᓐᓂᕐᖓᑕ ᐊᑦᑕᓇᖅᑕᐃᓕᒪᓂᕐᒥᑦ ᐃᒪᒃᑯᑦ 
ᑲᓇᑕᒥ. ᐃᑲᔪᖅᑐᐃᓂᒃᑯᑦ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᓗᑎᑦ ᐸᖅᓴᐃᓂᐅᔪᑦ ᐃᓕᓴᖅᓯᓯᒪᓪᓗᑎᓪᓗ 
ᖃᐅᔨᒪᓂᐊᓗᖏᓐᓂ ᐊᒻᒪᓗ ᓯᕗᒃᑲᖅᑕᐃᒍᓐᓇᕐᓂᖏᓐᓂ ᐱᓕᕆᖃᑎᖃᕐᓗᑎᑦ, ᐊᑦᑕᓇᖅᑕᐃᓕᒪᑎᑦᑎᑲᓐᓂᕋᓱᐊᕋᑦᑕ 
ᐃᒪᖅᑎᒎᖅᐸᑦᑐᓂᒃ ᒪᑭᒪᑦᑎᐊᕈᓐᓇᓂᖅᓴᐅᓗᑕᓗ ᓄᓇᓖᑦ ᓯᔾᔭᖏᓐᓂ ᑭᖑᕚᑦᑎᓐᓄᓪᓗ ᑐᕌᖓᓗᑎᑦ." 

ᒥᓂᔅᑕ ᑕᐃᕕᑦ ᒪᒃᒍᐃᑎ, ᒥᓂᔅᑕ ᐅᓇᓕᓄᑦ 

“ᐱᓕᕆᖃᑎᖃᖅᑐᑕ ᓄᓇᖃᖅᑳᖅᓯᒪᔪᓂᑦ ᓄᓇᓕᖏᓐᓂ ᐃᒪᕐᒥ ᐊᑦᑕᓇᖅᑕᐃᓕᒪᑎᑦᑎᑲᓐᓂᕋᑦᑕ ᓯᔾᔭᑯᓪᓗ ᓇᒥᑐᐃᓐᓇᖅ. 
ᓈᓚᑦᑐᒋᑦ, ᐱᓕᕆᖃᑎᒋᓪᓗᒋᑦ, ᐃᓕᑉᐸᑦᑐᑕᓗ ᐊᓪᓚᓂᑦ, ᐃᓄᓐᓂᑦ, ᐊᓪᓚᖓᔪᓂᓪᓗ ᐱᓕᕆᖃᑎᖃᖅᑐᑕ ᐃᒪᕗᑦ 
ᓯᔾᔭᕗᓪᓗ ᐊᑦᑕᓇᓐᖏᓂᖅᓴᐅᓕᖅᐸᑦᑐᑎᑦ ᓴᓗᒪᓂᖅᓴᐅᓪᓗᑎᓪᓗ, ᓴᐃᒻᒪᖃᑎᒌᒃᑲᓐᓂᖅᑐᑕᓗ ᑕᒪᐅᓇ ᑲᓇᑕᒥ 
ᐃᒪᓕᕆᓂᕐᒥᑦ ᑲᒪᒋᐊᖃᕐᓂᑎᓐᓂ.” 
 

ᑭᐊᕙᓐ ᐳᕋᓯᐅ, ᑲᒥᓴᓇ ᑲᓇᑕᒥ ᓯᑯᓯᐅᑎᓄᑦ 
 



 

 

ᓇᓗᓇᐃᖅᑕᐅᓯᒪᓐᖏᑦᑐᑦ - Non-Classifié 

ᓱᓕᔪᑦ ᐅᖃᐅᓯᐅᔪᑦ 
 

• ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᓯᒪᓕᖅᑐᑦ $3.5−ᐱᓕᐊᓂᑦ ᑕᕆᐅᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎᓂᒃ, ᑲᓇᑕᒥ 

ᐊᖏᓂᖅᐹᑦᑎᐊᖑᓪᓗᓂ ᐸᖅᑭᑦᑎᓂᐅᔪᒥᑦ ᓯᔾᔭᓂᑦ ᐃᒪᖏᓐᓂᓪᓗ.  

• ᐃᓗᐊᓂ ᑕᕆᐅᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎᓂᒃ, ᑲᓇᑕᒥ ᓯᑯᓯᐅᑏᑦ ᓴᖅᑮᓚᐅᖅᑐᑦ ᓄᓇᖃᖅᑳᖅᓯᒪᔪᑦ 

ᓄᓇᓕᓐᓄᑦ ᐅᒥᐊᕐᓄᑦ ᐃᑲᔪᖃᑦᑕᖅᑐᓄᑦ ᐃᑲᔫᑎᓂᒃ (ICBVP) 2017−ᒥ ᓯᔾᔭᖏᓐᓂ ᓄᓇᓕᓐᓂ 

ᑲᒪᑦᑎᐊᕈᓐᓇᓂᖅᓴᐅᓗᑎᑦ ᐃᒪᒃᑯᑦ ᐸᖅᓴᐃᓂᐅᔪᓂᒃ. 

• ᑕᕝᕙᓂ ᐊᕐᕌᒍᒥᑦ ᐱᑎᑕᐅᔪᑦ:  

o ᐳᕆᑎᔅ ᑲᓚᒻᐱᐊ: Ahousaht ᐊᓪᓚᐃᑦ, Hᐊᐃᑕ ᐊᓪᓚᑦ, Hᐃᐅᓱᒃ ᐊᓪᓚᐃᑦ, 

Ka:'yu:'k't'h'/Che:k'tles7et'h' (Kyuquot/Cheklesahht) ᐊᓪᓚᐃᑦ, ᓂᒻᒋᔅ ᐊᓪᓚᐃᑦ, ᓂᔅᒐ 

ᐊᓪᓚᑦ, ᓂᒃᑲ ᐊᓪᓚᑦ, Old Massett ᓄᓇᓕᓐᓂᑦ ᑲᑎᒪᔩᑦ, ᑯᐃᓐᓯᓄ ᐊᓪᓚᐃᑦ, ᐊᒻᒪᓗ ᐅᐃᒃᑭᓐᓄ 

ᐊᓪᓚᐃᑦ; 

o ᓅᐸᓪᓛᑦ ᓛᐸᑐᐊᓗ: ᒪᒃᑯᕕᒻᒥᐅᑦ ᑮᓇᐅᔭᓂᑦ ᐸᐸᑦᑎᔩᑦ (ᒪᑰᕕᒃ) ᐊᒻᒪᓗ ᓄᓇᑦᓯᐊᕗᑦ ᒐᕙᒪᒃᑯᖏᑦ 

ᒪᑰᕕᒻᒥᐅᑦ ᑮᓇᐅᔭᓂᑦ ᐸᐸᑦᑎᔩᑦ (ᓇᐃᓐ); 

o ᓄᓇᑦᑎᐊᖅ: Hᐊᐃ ᕆᕗ ᐃᒪᒃᑯᑦ ᐸᖅᓴᐃᔩᑦ ᓴᓴᐃᔭᑎᒃᑯᖏᑦ; 

o ᓄᓇᕗᑦ: ᐃᖃᓗᑦᑑᑦᑎᐊᖅ, ᓯᑯᓯᐅᑏᑦ ᑎᒥᖏᑦ, ᐃᖃᓗᐃᑦ ᐸᖅᓴᐃᔨᖏᑦ, ᖁᓪᓗᖅᑑᖅ ᓯᑯᓯᐅᑎᖏᑦ 

ᑎᒥᖏᑦ, ᑲᖏᖅᖠᓂᖅ ᐸᖅᓴᐃᔩᑦ; ᐊᒻᒪᓗ 

o ᑯᐸᒃ: ᐊᕐᕕᓕᒃ (Landholding) ᑯᐊᐳᕇᓴᒃᑯᑦ (ᑕᓯᐅᔭᖅ) ᐊᒻᒪᓗ ᕿᓂᖅᑎᖅ (Landholding) 

ᑯᐊᐳᕇᓴᒃᑯᑦ ᑲᖏᖅᓱᐊᓗᔾᔪᐊᖅ. 

• ᔫᓂᒥ 2026, ᓄᑖᕐᒥᑦ ᐅᒥᐊᖅᑖᖅᑐᑎᑦ ᑖᒃᑯᑎᒎᓇ 2025 ᓄᓇᖃᖅᑳᖅᓯᒪᔪᑦ ᓄᓇᓕᓐᓄᑦ ᐅᒥᐊᕐᓄᑦ 

ᐃᑲᔪᖃᑦᑕᖅᑐᓄᑦ ᐃᑲᔫᑎᓂᒃ (ICBVP) ᑮᓇᐅᔭᓂᑦ ᐱᔨᑦᑎᕋᐅᑎᐅᓂᐊᖅᑐᓂᒃ ᑲᖏᖅᓱᐊᓗᔾᔪᐊᕐᒥ, ᑯᐸᐃᑦ 

ᑕᕐᕋᖓᓐᓂ, ᐊᖏᓂᖅᓴᐅᓕᖅᑐᑦ ᐸᖅᓴᐃᕖᑦ ᐊᓪᓚᕕᖓ ᑲᓇᓐᓇᖓᓐᓂ ᐅᓐᖓᕙᒥ. 

• ᑲᓇᑕᒥ ᓯᑭᓯᐅᑏᑦ ᑎᒥᖓ (CCGA) ᑲᓇᑕᒥ ᑮᓇᐅᔭᖃᖅᑎᐅᓐᖏᑦᑐᑦ ᑲᑐᔾᔨᖃᑎᒌᑦ ᐱᐅᓯᕚᓪᓕᑎᑦᑎᑲᓐᓂᖅᑐᑦ 

ᑲᓇᑕᒥ ᐃᒪᒃᑯᑦ ᑲᒪᒋᔭᐅᒋᐊᓖᑦ 25%−ᒥ ᐃᒪᒃᑯᑦ ᐊᕐᕌᒍᑕᒫᑦ ᐃᑲᔪᕐᓂᖅᓴᐅᓪᓗᑎᑦ, ᐅᖓᑖᓄᑦ 4,000 

ᐃᑲᔪᖅᑏᑦ ᐊᑐᕈᓐᓇᖅᑐᑦ ᐅᖓᑖᓄᑦ ᑕᒫᓂ 1,000−ᓂᑦ ᐅᒥᐊᕐᓂᑦ. 

ᐊᓯᖏᑦ ᖃᐅᔨᒋᐊᕐᑯᔅᓴᐅᔪᑦ 
 

ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓄᑦ ᐃᑲᔪᖃᑦᑕᖅᑐᓄᑦ ᐃᑲᔫᑏᑦ  

ᐸᖅᑭᑦᑎᓂᖏᑦ ᓯᔾᔭᑎᓐᓂ ᑕᕆᐅᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎᒃᑯᑦ  

ᐅᓂᒃᑳᑦ ᑲᓇᑕᒥᐅᑕᕐᓄᑦ - ᐱᔭᕇᖅᓯᒪᓂᖏᑦ ᐃᒪᕕᒻᒥ ᐸᖅᑭᑦᑎᓂᕐᒧᑦ ᐸᕐᓇᐅᑏᑦ 

 
ᑐᑭᓯᒋᐊᕐᕕᔅᓴᑦ 
 

ᑐᓚᓯ ᕼᐊᓐᓴᓐ  
ᐊᐅᓚᑦᑎᔨ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ  
ᒥᓂᔅᑕᐅᑉ ᐊᓪᓚᕕᖓᓐᓄ ᐅᓇᓕᓄᑦ  
ᐃᕐᖐᕐᓈᖅᑕᐅᑎᒃᑯᑦ: Alice.Hansen2@forces.gc.ca 



 

 

ᓇᓗᓇᐃᖅᑕᐅᓯᒪᓐᖏᑦᑐᑦ - Non-Classifié 

 

ᐱᕙᓪᓕᐊᔪᓕᕆᔨᒃᑯᑦ 
ᐅᓇᓖᑦ 
ᐅᖄᓚᐅᑎᖓ: 613-904-3333 
ᐃᕐᖐᕐᓈᖅᑕᐅᑎᒃᑯᑦ: mlo-blm@forces.gc.ca 
 
ᑭᒃᑯᑐᐃᓐᓇᕐᓄᑦ ᑐᑭᓯᒋᐊᖅᑕᐅᔪᓐᓇᖅᑐᑦ 
 

• ᑐᑭᓯᒋᐊᕈᓐᓇᖅᑐᑎᑦ ᑲᓇᑕᒥ ᓯᑯᓯᐅᑎᖏᓐᓄᑦ ᐅᑯᓇᓂ X, Facebook, Instagram ᐊᒻᒪᓗ YouTube 


